
[bookmark: _GoBack]GUX-S-imut ilinnialernissamut akuersinermi IT-reg-imullu nalunaarsuinermut najoqqutassiaq
Allakkiaq una ukununnga atugassiaavoq:
· ilinniarnertuunngorniarfinni ilinniakkami ilinnialertussanik akuersisartut — tassaanerusut ilinniartunut siunnersortit. [image: ]Danmarkimi Kalaallit Illuutaanni Majoriamilu ilinniakkami ilinnialertussanik akuersisartut.
· GUX-S-imut immikkut suleqatigiit
Najoqqutassiaq kisiat ilinniarnertuunngorniarfinnut immikkut aaqqissuusatut qinnuteqartunut atuutissaaq. Ilinniarnerup normua 110095 GUX-S, Aasiaat, 1 10096 GUX-S, Sisimiut, 1 10097 GUX-S, Nuuk, 1 10098 GUX-S, Qaqortoq

IT-reg-imut nalunaarsuineq ukioq naallugu ammassaaq, suliarli una eqqarsaatigalugu piffissami 1. juni- 6. september nalunaarsuisoqassasoq kissaatigineqarpoq.

GUX-imut immikkut aaqqissugaasumik ilinniarnissamut qinnuteqarnermi ilitsersuut.
2017-imit 2021-mut GUX-imut immikkut aaqqissugaasumik ilinniarnertut misileraalluni aaqqissuussineq.
[image: ]Immikkut ikorfarneqarlutik ilinniarnertuunngorniarfinni ilinniarnermi peqataasinnaanngitsunut, assersuutigalugu autismeqartunut ADHD-qartunullu, ilinniarnertuunngorniarfinni ilinniarsinnaaneq annerusumik periarfissanngorniarlugu ukioq atuarfiusumi 2017-imi misileraalluni aaqqissuussineq aallartinneqarpoq.
Aaqqissuussineq aqqutigalugu ilinniarnermut qinnuteqartut piumasaqaatit eqqarsaatigalugit qinnuteqartutut allatut qinnuteqassapput. Taamaattorli piffissami misileraaffiusumi inatsisitigut aalajangersagaasunik tunngaveqartumik ilinniarnertuunngorniarluni ilinnialernissamut akuerineqarsinnaaneq periarfissaanavianngilaq, taamaammat pineqartut suliatigut minnerpaaffiusumik piumasaqaatinut naammassinneqqaarlutik (tassa misilitsinnermi angusarisanut piumasaqaatit aammalu tamanut periarfissaasutut immikkut akuerineqarneq misilitseqqaarlunilu ilinnialernissamut akuerisaaneq)

immikkut suleqatigiinnit misissuiffigineqassapput. Immikkut suleqatigiit ilinniarnertuunngorniarfiit, kommunit, angajoqqaat, qinnuteqartoq susassaqartullu allat suleqatigalugit qinnuteqartup ilinniarnertuunngorniarfimmi ilinniarneq immaqaluunniit ilinniarnerup ilaa piareerfigisimanerai naliliissapput. Immikkut suleqatigiit misissuinerminni ilinniarneq sorleq qinnuteqartumut tulluarnersoq susassaqartullu suleqatigalugit ilinniarneq taanna neqeroorutigineqarsinnaanersoq misussavaat.  Misissuisoqareerpat inaarutaasumik ilinniarnermut akuerisaanissaq neqeroorutigineqarsinnaavoq. Tamanna isumaqarpoq aatsaat [image: ]misissuisoqarnerani ilinniarneq sumiissanersoq paasinarsissasoq, taamaammallu qinnuteqartup akuerineqarnissaa qulaakkerneqarsinnaanngilaq aammalu ilinniarnertuunngorniarfimmi sorlermi inissinneqassanersoq qulakkeerneqarsinnaanani. Taamaattorli qinnuteqartup immaqalu angajoqqaat/angajoqqaatut oqartussaasusillit nunap immikkoortortaani aalajangersimasumi ilinniarneq pissasoq piumasarippassuk tamanna sapinngisamik naammassiniarneqassaaq. Qinnuteqartup timikkut inooqatigiinnikkulluunnit pisariaqartitai immikkuullarissinnaammata ilinniarnertuunngorfiup pisariaqartitanut naammattumik kollegiaqartitsisinnaanissaa qulakkeerneqarsinnaanngilaq. Inissiaqarnissaq tungaatigut tamanna [image: ]pisariaqaraangat amerlanertigut kommuni ikorfartuisariaqassaaq taamatuttaaq isumaginninnikkut ikorfartuinermi.
GUX-it tamarmik immikkut aaqqissugaasumik ilinniarnermik neqerooruteqarput kisianni qinnuteqartut ikippallaarpata imaluunniit immikkut suleqatigiit ilinniarneq ilinniarfimmi allami pissasoq innersuussutigigunikku neqeroorutigineqartut ingerlanneqarnissaat qulakkeerneqarsinnaanngillat.  Aallaaviusumik qinnuteqartut 6b-p ataani tunngavilersuillutik allassimanngikkunik kommunerisaminni ilinniarnertuunngorniarfimmut qinnuteqassapput.
1.1 Qinnuteqaat akuersisarnerlu
Aallarniutigalugu ilinniarnertuunngorniarfiup qinnuteqartoq suliatigut ilinniarnermut piareernersoq nalilissavaa taamaassappallu GUX-imi immikkut suleqatigiit misissuinermik naliliinermillu aallartitsissapput. Tarnikkut isumaginninnermilu suliatigut piginnaanerit aallaavigalugit susassaqartullu peqatigalugit qinnuteqartup ilinniarnermik naammassinnissinnaanera qanorlu ilinniarneq ilusilersorneqassanersoq naliliiffigineqassapput. Immikkut suleqatigiit ilinniarnertuunngorniarfimmut innersuussissapput ilinniarnertuunngorniarfillu tamakkiisumik nalileereerluni inaarutaasumik ilinnialernissamut akuersissuteqarluniluunniit itigartitsissaaq.[image: ]
Qinnuteqartunut taakkununnga misissuineq ilinnialernissamullu akuersinermi suliaq annertummat ilinniarnernut taakkununnga qinnuteqarnissamut piffissaliussat allaapput.  Ilinniarnerup aallartiffissaa sioqqullugu ukiup siuliani kingusinnerpaamik 1. september qinnuteqartoqassaaq. Assersuutigalugu aggustimi 2020-mi ilinniarneq aallartissappat septembarimi 2019-imi qinnuteqartoqassaaq. Tamanna ilinniarnertuunngorniarfinni, kommunini il.il. misissuinissamut, pilersaarusiornissamut ilinniarnissamullu piareersaanissamut piffissaqartitsissaaq.  Sulisunik piareersaaneq il.il. ilinniarneq sioqqullugu ukiakkut semesterimi pisassaaq.
Qinnuteqartoq piginnaanngorsarneqarpat taava suliatigut angusat naammannerisa apeqqutaatillugit ilinnialernissamut akuersisoqarsinnaavoq. 
1.3 Qinnuteqartut kikkuuppat?
GUX-imi immikkut aaqqissuussaasumik sullinniakkat tassaapput ilinniarnertuunngorniarfimmi ilinniagaqalerusuttut, taakku assersuutigalugu autismemik imaluunniit ADHD-mik nappaateqartutut uppernarsineqarsimasuupput nalinginnaasumillu GUX-imi ilinniagaqarnermi malinnaasinnaanngitsuullutik, ilinniagaqassagunillu immikkut ikorfartorteqarnissamik imaluunniit immikkut aaqqissuussamik ilinniartinneqarnissamik pisariaqartitsisuullutik.
1.4 Tamakkiisumik naliliisarneq
Tamakkiisumik naliliineq aallaavigalugu rektori inaarutaasumik aalajangiisassaaq. Tassunga qinnuteqartup suliatigut angusimasai, misilittagai kiisalu immikkut suleqatigiit innersuussutaat ilanngunneqassapput. Tamatumalu saniatigut ilinniarfiup inissaqarsinnaatitai aammalu ilinniartitsisut eqqarsaatigalugit isumalluutit naammannersut naliliinermi ilanngunneqassapput.

Qinnuteqartut Greenland Grading System atornagu misilitsissimasut ilinnialertussanik tigusinissamut nalunaarummi ilanngussaq 1 naapertorlugu misilitsinnermi angusaat nuunneqassapput. [image: ]Takussutissiaq ilanngussami ersinngippat Ilinniartitaanermut Naalakkersuisoqarfik suliatigut naliliissaaq.
1.6 Ilinnialernissamut misilitsinneq
Immikkut aaqqissugaasumik ilinnialernermut misilitsinneq nalinginnaasumik ukiuni pingasuni marluniluunniit GUX-ernissamut ilinniartunngorniarluni misilitsinnermut assinguvoq. Misilitsinnerup suliatigut qaffasissusaa ilusaalu qinnuteqartunut tamanut assigiissapput naak piffissani assigiinngitsuni misilitsitsisoqassasoq.
1.7 Ilinniakkap sammivianik siumut nalunaartarneq
GUX-imut immikkut aaqqissugaasumik ilinniagaqarnissamut, immikkut normulersugaasumut, qinnuteqartoqarnerani qinnuteqartup sammivissatut kissaatigisani nalunaarutigissavaa. Tamanna isumaqarpoq GUX-imut immikkut aaqqissugaasumik ilinniarnerup normua allariarlugu ilinniarnerup sammivii pingasut tulleriiaarlugit allanneqassasut. Taakku tamarmik IT-reg-imi nalunaarsorneqassapput.
1.8 Ilinnialernissamut qinnuteqartarneq akuersissuteqartarnerlu
Ilinnialertussanik akuersinermi malittarisassat qulaani allaqqapput, misilitsinnermilu angusat, ilinniartunngorniarluni misilitsinneq aammalu immikkut akuersissuteqartarneq pillugit malittarisassat ilinnialertussanik akuersinissamut nalunaarummi allaqqapput. (Malugiuk. Piffissami misileraaffiusumi inatsisitigut aalajangersagaasunik tunngaveqartumik ilinniarnertuunngorniarluni ilinnialernissamut akuerineqarsinnaaneq periarfissaanngilaq).
Qinnuteqartut salliutillugit ilinniarfigerusutaat ilinniarnertuunngorniarfimmit tiguneqaraangata ilinniarnertuunngorniarfiup aallarniissutigalugu qinnuteqaatit eqqortumik immersorneqarsimanersut misissussavai.  Qinnuteqaatit amigaateqarpata Majoriamut nassiussisumut attaveqarnikkut erngertumik aaqqiissuteqarfiginiarneqassapput. Immersugassat amigartumik immersornikut aallaaviusumik ilinnialernissamut akuersissuteqarnissamut tunngaviusinnaanngillat.
Ilinniarnertuunngorniarfik akuersissuteqarnermik imaluunniit piumasaqaatertalimmik akuersissummik nalunaaraangat, nalunaarummi ilinniarneq sumiissanersoq, misilitsinnerup inerneri aammalu qassit inissaqartinneqarnersut toqqaannartumik takuneqarsinnaassapput. Tamanna aamma ilinniarfissap inaarutaasumik inissinnerani pissamaarusiussinermi atuuppoq. Malugeqquneqarpoq ilinniarnertuunngorniarfik salliutillugu qinnuteqarfiusoq akuerisaaneq pillugu nalunaaruteqassasoq, ilinniartoq ilinniarfimmi allami ilinnialertussaagaluarpalluunniit. 
Malugiuk, ilinniakkamik ilinnialertussamik akuersissuteqarnermi najoqqutassiaq naapertorlugu: Qinnuteqaammi 6b-mi tunngavilersuinatik kommunerisaq qimallugu ilinniarnertuunngorniarfimmut qinnuteqartut, qinnuteqaataat kommunerisami ilinniarnertuunngorniarfimmut tunniunneqassapput.  Ilinniarnertuunngorniarfik pineqartoq ilisimatinneqassaaq, tulleriiaarinerit IT-reg-imi allanngortinneqassapput tamannalu pillugu qinnuteqartoq Ilinniartitaanermut Naalakkersuisoqarfiup aalajangersimasumik allagartaliaa aqqutigalugu ilisimatinneqassalluni.
1.9 Ilinniartunngoqqittarneq
GUX-imi ilinniarnerup unitsinnerata kingorna ilinniartunngoqqinnermut periarfissat inatsimmi § 10-mi atuarneqarsinnaapput. Imm. 1-imi tunngaviusumik ilinniarnerup kingorna ilinniarnermik unitsitsineq sammineqarpoq, imm. 2-milu 1. imaluunniit 2. G.-p kingorna ilinniarnermik unitsitsineq sammineqarluni.
Ilinniarnerup unitsinneraniit ukiut marluk qaangiussimanngippata ilinniarnerullu unitsinneqarnera rektorip isumaqatigiissuteqarneratigut pisimappat aalajangersakkat naapertorlugit ilinniarnerminnik unissimasut ilinniartunngoqqinnissaminnut piginnaatitaapput. Ilinniarnerup unitsinneraniit ukiut marluk qaangiussimappata ilinniarneq nangillugu ilinniartunngoqqittoqarsinnaanngilaq, ilinniartoq ilinniarneq aallaqqaataaniit aallarteqqillugu qinnuteqartariaqassaaq. Ilinniarnerup unitsinneqarnerata rektorip isumaqatigiissuteqarneratigut pisimanissaanut pissutaavoq ilinniarnermik unitsitsineq alloriarnertut kingullertut isiginiarneqassammat taamaammallu ilinniartoq rektorilu akornanni tamanna pillugu oqaloqatigiittoqarsimasariaqarpoq. Aalajangersakkami ilinniartup ilinniarnertuunngorniarfimminut utersinnaanissaanik imaluunniit ilinniarnertuunngorniarfimmi allami ilinniarnerminik nangitsitsisinnaanissaanik piginnaatinneqarpoq.
Unitsitsereernerup kingornatigut ingerlaqqissinnaaneq pillugu maleruagassiani atuuttuni aalajangersagaqanngilaq. Taamaammat ilinniarfimmi ilinniartunngoqqinniarlutik qinnuteqartunut piffissaliussisoqassaaq, semesterip aappaannut 2. G-mut imaluunniit 3. G-mut qinnuteqartoqarnersoq apeqqutaatinnagu. Semesterip aappaata aallartinnerani ilinniartunngoqqinniartunut piffissaliussaq november/decemberimi Nutarterneqarpoq 20/02/2020-mut ikkunneqassagaluarpoq,	
inaarutaasumik ilinniakkatigut sammivimmik toqqaanissamut piffissaliussaq pioreersoq peqatigisussanngorlugu. Ilinniarnermik unitsitsinermi piffissaliussat taakku pillugit ilinniartoq ilisimatinneqartariaqarpoq.[image: ]

